
Baccalauréat général et technologique
Créole guadeloupéen
Classe de premiére

Compréhension de I’écrit et expression écrite

(3% trimestre)

Niveau visé Durée de I’épreuve Bareme 20 points
LVB : A2-B1 1h 30 CE : 10 points
EE : 10 points

L’ensemble du sujet porte sur I’'axe 7 du programme « Diversité et inclusion ».

Il sS'organise en deux parties :

1- Compréhension de I'écrit

2- Expression écrite

Titre du document 1 : Awom épi woz kayenn

Fle-lasa, sé asi lilet Karayib ou té ka touve-y, non a-y sé awom, i té ka santi fo é bon,
kifé toutmoun té ka poté atansyon a-y. Moun té byen enmé woz-kayenn osi, adan
tout péyi si laté, yo ka éché fle-lasa, mé sa ki té ni, woz-kayenn té ka vivo plis senk
jou, davwa sé on fle ki pa ka kyenbé onlo ; lé ka fé cho, i ka vini on koulé blé, aprésa
i ka anni vin sék.

Toutan, awom té ka fé jé épi woz-kayenn padavwa woz-kayenn pa té ka viv onlo tan,
toupannan awom té pé viv pasé on mwa. On jou, woz-kayenn touve-y las vwe-y fe jé
épi-y douvan toutmoun ; i ay vwe lespri a fle pou rakonté-y penn a-y. Lespri-la kouté-
y palé, aprésa, i di-y konsa : « Souyé zyé a-w, viré la ou soti, an kay fé on biten ba-w
onfwamenm ». Flé-la réponn : « An ka di-w gran meési, bon léspri ».

Aprésa, i woupati, i potoko fe dé pa, i bouré bababap épi on espés jan fle i pa té ka
konprann. | mandé flé-la : « Ou pa moun isit ? Sé premyé fwa an ka vwe-w ».

Flé-la réponn : « An sé awom, ou pé pa pli konnet-mwen ki sa ; léspri flé pini-mwen
davwa an té ka fe lafet épi-w, i fe-mwen touné adan on flé an zo, tou plimé ».

W0z kayenn di konsa : « Mé, ou bel toujou, ou toujou ka santi bon, lode a-w toujou
ka chawmé moun ».

« Sé vwe a-w, mé sel ti pétal-la ka rété-mwen la, an pa ni lentéré péd-li, menmsi i
épé, davwa an ké mo osi. Anplisdisa, mwen douré yenki rété yenki asi montangn, la
ka fe fweét, la toujou ni lapli, magré an pres toutouni ».

Depi sa, awom pa ka fe jé épi ponmoun anko.

Contes créoles, Jean JURAVER, Présence africaine, 1985

Titre du document 2: Kyo épi foufou

Kyo!-lasa té kafoukafou?, i té ka rété asi lilet Marigalant. | té touseél toultan, i pa té ka
gye rivé maché, eve i té ka konnyé ko a-y toupatou, avan i té rivé jwenn manjé. Sa ki
té pli mové ba-y anko, sé |1ézot kyo-la ki té ka volé anho syel, pa té ka pran hote a-y,
yo pa té ka lévé-y digad.

Toupréla, té tini on foufou?, i pa té pé volé anko, davwa i té tonbé adan on pyébwa.
Foufou té ka pran penn a sa ? Mé, ou sav, sa i la pou-w larivye pa ka chayé-y, foufou
té ja vwe konpe Kyo. | pa té konprann kijan fé Kyo toujou té ka maché ate kon kanna.
On jou, i vansé koté konpe Kyo, i mété-y ka palé ba-y. Dépi sa, yonn té vwe |ot
touléjou, yo toujou té ka langanné*, yo té ka manjé menm manjé-la. Mizi an mizi,
yonn rivé a vwe i té anvi menm biten ki lot; kilen-kilot®, sé vole yo té vé vole anlé.
Foufou pa té pé volé anle davwa dé zel a-y té pri, Kyo pa té pé volé anle davwa i pa
té ka vwe kle. Foufou rété lannuit asi lannuit pa ka femé zyé a-y, ka kalkilé ; i fin pa
touvé sa pou yo té fe. Le jou wouve, i di Kyo konsa : « Si an té ka monté anle do a-
w, zyé an mwen ka vwe kle byen, an té ké di-w la pou’'w pé fé, vou, ou té ké anni
volé anle ; ka ou di ? ».

Konpée Kyo réponn : « A pati bon ti lidé a-w la bon ! ».

Foufou mandé-w : « Kifé ou dako ? ». Kyo réponn : « Pli dako ki sa sé gaté, sé vou i
ké fé si an rivé fé sa mwen plis anvi ». Foufou di konsa : « Aprézan, nou ké pé domi
anle pyébwa. ». Dépi sa Kyo épi Foufou, yonn pa ka pété san lot.

Contes créoles, Jean JURAVER, Présence africaine, 1985

1 Kyo : héron

2 Kafoukafou : aveugle

3 Foufou : oiseau-mouche, colibri
4 Langanné : bavarder

5 Kilen-kilot : 'un et 'autre

1- Compréhension de I’écrit( 10 points)

Maké sa ou konprann parapot a sa ou li adan sé dokiman-la.

Dapré-w, poukirézon yo lyanné sé dokiman-lasa ?

2- Expression écrite (10 points)

Chwazi yonn adan sé dé sijé-lasa pou fe. Makeé tout lidé a-w an kréyol.

Sujet A

Imajiné ti sé a-w oben ti kouzen a-w ka vin vwé-w pou’w pé sa éspliké-y kasaveé di :
« diskriminasyon ». Ka ou ké di-y ?

Maké on téks ka fé omwens 12 lin.

Sujet B

Es dapré-w, sa bon, sa fasil on timoun andikapé touvé-y an menm I€kol ki timoun ki
pa an menm sitiasyon ki'y ?

Maké on teks ka fé omwens 12 lin.

